
Zer dira Erabilera anitzeko etxebizitzak 

Gizarte Zerbitzuen Udal Sareko ekipamenduak dira, oinarrizko alojamendu-prestazioa emateko helburua dutenak; eta Gizarte Zerbitzuek ezarritako arreta-ibilbidearen barruan, pertsona nagusien bizi-kalitatea sustatzeko baliabide espezifikoak dira.

Helburua

Erabilera anitzeko etxebizitzaren helburuak honakoak dira:

· Pertsona hauek komunitate-ingurune egokian mantendu, eta ohiko etxebizitzan zituen baldintzak hobetu

· Autonomia mantentzea sustatu, haien beharrei modu egokian erantzunez

· Ahal den neurrian narriadura progresiboa prebenitu eta atzeratu, etengabeko jarraipena eginez

· Elkarbizitza eta gizarte-harremanak mantentzea erraztu

· Pertsona hauen bizi-kalitatea hobetu, Oinarrizko Gizarte Zerbitzuek kasu bakoitzean baloratutakoaren araberako esku-hartze programak eskainiz. 

Erabiltzaileak

Erabilera anitzeko etxebizitzako erabiltzaileak pertsona nagusiak izango dira, eguneroko bizitzako ekintzetarako laguntza garrantzitsurik behar ez izan arren, beren etxebizitzetan mantentzeko zailtasunak dituztenak (etxebizitzaren egoera txarragatik, elkarbizitza-arazoengatik) edo etxebizitza lagatzera behartuta daudenak, edo baliabide ekonomiko, familiar edo/eta sozialik ez dutenak.

Sartzeko baldintzak

	—60 urte edo gehiago edukitzea.

—Eskaera aurkeztu aurreko azken 2 urteetan Bergaran erroldaturik egotea.

— Autonomia-maila: 

Eska​tzaileak per​tsona autonomoak izango dira (Eguneroko aktibitateak inoren laguntza barik egiteko gai den egoera fisiko eta psikikoa eduki beharko du) edo mendekotasun ertaina duten per​tso​nak, betiere gainbegiratze-maila txikia behar badute.

—Gaixotasun infekto-kutsagarririk ez edukitzea.

—Elkarbizitza normalizatua ahalbideratzen duten jarrera sozial eta ohitura pertsonal eta garbitasunari dagozkionak izatea. 

—Senitartekoak

Eskatzailearen senar-emazteek, edo bikote-harremana duten per​tso​nek,  erabilera anitzeko etxebizitzako plaza bat eskuratu ahalko dute, nahiz eta adin-baldintza ez bete. Autonomia-mailari dagokion baldintza, baina, bete egin beharko da.




Eskainiko diren zerbitzuak

Honako zerbitzuak eskaintzen dira:

· Alojamendua

· Mantenua

· Arropak garbitu eta plantxatzea

· Etxebizitzaren garbiketa, erabiltzaile bakoitzaren gelak barne.

· Telealarma

· Eguneroko oinarrizko ekintzetan beharrezkoa duen laguntza eskaintzea edo gainbegiratzea

· Kexa edo gatazketan bitartekaritza egitea

· Gizarte-baliabideak erabiltzeko laguntza eta informazioa

· Autonomia-mailaren edo zerbitzu- eta laguntza-premien aldaketei erreparatu 

· Parte-hartzea bultzatu

· Gizarte Zerbitzuen ustez beharrezkoa izan daitekeen beste edozein.

Laguntza pertsonalerako laguntza puntualak ere eskaini ahal izango dira (garbiketa pertsonala), beti ere laguntza honetaz aparta bizitza autonomoa egiteko gai bada.
Zerbitzu hauek eskaintzeko pertsona bat egongo da etxeko arduradun bezala astelehenetik larunbatera, igande eta jai egunetan ere laguntza eskaintzeko aukera egongo delarik.
Kokapena
Bergarako Eskusarte auzoa, 2 – 1 B eta C etxebizitzetan

Etxebizitzaren banaketa

Etxebizitzak batanaz beste 140m2 ditu. Etxebizitza 6 logela, 3 bainugela, hauetako bat ezinduentzako egokitua, sukalde-jangela bat eta egongela zabal bat ditu banantzen da. Hauetaz gain, 2 ganbara ditu gordailu gisa erabiliko direnak.

Logela bakoitzak, bere ohea, gau-mahaia (mesilla), besaulkia, idazmahaia, aulkia eta aramairua ditu. Bestalde, logela bakoitzak telebista jartzeko aukera dauka.

Logela guztiak suteak antzemateko detektagailua daukate eta kanporako leihoa daukate. 

Plaza kopurua    
6 logelako etxebizitza da, beraz 6 plaza ditu.

Prezioa

668,1 €/hileko

Pertsona bakoitzak bere ondasun eta diru-sarreren arabera ordaindu beharko du.

Ondasunak baditu, lehenengo ondasunen arabera %100 ordaindu du ondasunak agortu arte. Ez da ondasun bezala kontutan hartzen ohiko etxebizitza. Bestalde, kopuru minimo bat erreserba gisa uzten da sortu daitezkeen gastuei aurre egiteko.
Behin ondasunak agortutakoan, urteko diru-sarreren arabera ordainduko da prezioa. Ordaindu beharreko prezioa kalkulatzeko bere diru-sarreren %80 kontutan hartuko da, beti ere hileko 668,1 €-ko topea kontutan edukiz. Kasu guztietan gutxienez 287,06 €/hileko bakoitzaren gastu partikularretarako gordeko dira.

